ҚАЗАҚСТАН РЕСПУБЛИКАСЫНЫҢ БІЛІМ ЖӘНЕ ҒЫЛЫМ МИНИСТРЛІГІ

ӨСКЕМЕН ҚАЛАСЫНЫҢ БІЛІМ БЕРУ БӨЛІМІ

«№13 орта мектебі» КММ

Сайыс: «ЕҢ ҮЗДІК СЫНЫП ЖЕТЕКШІСІ – 2019»
ТУРАТПАЕВА ГАЛЯЛИЙ ШЫНГЫСОВНА
«Үш тілділік – болашаққа апарар жол»
ӘДІСТЕМЕЛІК НҰСҚАУЛЫҚ
Өскемен, 2018

1-ші бөлім:. 
1. Автор: Туратпаева Галялий Шынгысовна.
2. Қызметі: қазақ тілі мен әдебиет, ағылшын тілі мұғалімі
3. Қызмет өтілі: 16 жыл
4. 6«Ә» сыныбының сынып жетекшісі 
5. Ұялы телефон нөмірі: 8-7053272383
6. Үштілділік, Рухани жаңғыру, Ұлы даланың жеті қыры.
7. Қатысушылар: 5-6 сынып оқушылары.
«Үш тілділік – болашаққа апарар жол»
«Ана тілің арың бұл
Ұятың боп тұр бетте
Өзге тілдің бәрін біл
Өз тіліңді құрметте»
           Қадыр Мырзалиев
Мақсаты: Оқушылардың шығармашылық қабілеттерін дамыту. Өз ана тілін біліп, өзге тілдерді құрметтеуге, қадірлеуге үйрету. Оқушыларды ізденуге дағдыландыру.Мемлекеттік тілді білу – парыз, өзге тілдерді үйрену – құқық. Сондықтан «Үш тұғырлы тіл» мәселесі көтеріліп жатқанда, мемлекеттік тіл мен шет тілдерді де меңгеру қолға алынбақ.

XXI ғасыр – ғылым ғасыры. Елбасымыз Н.Ә. Назарбаевтың «Жаңа әлемдегі жаңа Қазақстан» атты халыққа Жолдауында: «Білім беру реформасы табысының басты өлшемі – тиісті білім мен білік алған еліміздің кез келген азаматы әлемнің кез келген елінде қажетке жарайтын маман болатындай деңгейге көтерілу болып табылады. Біз бүкіл ел болып әлемдік стандарттар деңгейінде сапалы білім беру қызметіне қол жеткізуге тиіспіз» – деген болатын. Осы мақсатта Қазақстан Республикасының азаматын қалыптастыру, оның тез өзгеріп отыратын әлемде табысты білім алуға деген сұранысын қалыптастыру, бәсекеге қабілетті ұрпақ тәрбиелеу және оқыту – басты мақсат болып отыр. Сондықтан оқушыларға қазіргі заманға сәйкес көптілді білім беру мақсатында әр түрлі шаралар қолға алынды.

  «Елбасының «Үш тұғырлы тіл» жобасы – ел болашағын баянды етуден туған, алысты көздеген мақсат. Өмірде өзге бір ұлттың тілін игерген адам сол халықтың ішкі жан-дүниесін түсініп, күллі мәдени қүндылықтарымен танысу орайына ие бола алады. Азаматтарымыздың қазіргі ай сайын алға ілгерілеп, күн сайын жаңарып, тез қарқынмен дамып бара жатқан өзгерісшең өмірге ойдағыдай сәйкесуі үшін, қос тілді болып қана қалмай, қайта көп тілді болуы төтенше қажеттілікке айналуда. Бұлай істеу әр азаматтың өзіне де, өзгеге де тиімді.
Сондықтан қазіргі қоғамда көп тілді болу әрқандай адамды кең өріске, тың өмірге бастайтын жол есептелмек. Кезінде халқымыздың «Жеті жұрттың тілін біл, жеті түрлі білім біл» деген аталы сөзі дәл бүгінгі дамыған дәуірімізге сәйкес айтылғандай. Тарихи деректерге жүгінсек, осыдан 12 ғасырдың алдында жасаған энциклопедик ғалым, әлемде Аристотельден кейін екінші аға ұстаз аталған ұлы ғұлама Әбу Насыр  Әл-Фараби бабамыз өз өмірінде 70-ке жуық ұлттың тілін жеттік білгендіктен, артына мәңгі өшпес мол рухани құнды мұра қалтырып кеткендігі анық.

Қазақстан Республикасының Президенті Нұрсұлтан Әбішұлы Назарбаев Қазақстан халықтары Ассамблеясының 12 сессиясында: «Қазақстандықтардың жас ұрпағы кем дегенде үш тілді білулері тиіс: қазақ, орыс, ағылшын тілдерін еркін меңгерулері қажет» – деп, Еуропадағы мектеп түлектері мен студенттерінің өзара бірнеше тілде еркін сөйлесулері қалыпты жағдайға айналғандығын атап өтті. Кем дегенде үш тілді меңгеру – заман талабына айналып отырған қажеттіліктердің бірі.

Бүгінгі таңда көп тілді оқыту – жас ұрпақтың білім кеңістігінде еркін самғауына жол ашатын, әлемдік ғылым құпияларына үңіліп, өз қабілетін танытуына мүмкіндік беретін қажеттілік. Үш тілде оқыту – заман талабы десек, оның негізгі мақсаты: бірнеше тілді меңгерген, әлеуметтік және кәсіптік бағдарға қабілетті, мәдениетті тұлғаны дамыту және қалыптастыру. Қазақ тілі – мемлекеттік тіл, ал орыс тілі мен шетел тілдерінің бірін білу тұлғаның ой-өрісін кеңейтеді, оның «сегіз қырлы, бір сырлы» тұлға болып дамуына жол ашады, ұлтаралық қатынас мәдениетін, толеранттылығын және планетарлық ойлауының қалыптасуына мүмкіндік туғызады.

Бірақ, қазақстандық білім беру жүйесінде көптілді және билингвалды білім берудің халықаралық іс-тәжірибесінде қолданыс тапқан моделдерін енгізу- жаңа педагогикалық проблема, өйткені ол жаңа жағдайларда шығармашылық тұрғыдан іске асырылуы тиіс. Көптілді білім беру ісінде атқарылып жатқан жұмыстардан шығатын қорытынды менің ойымша мынадай:

– көптілді білім беру- бұл мектепте оқу пәндерін екі немесе одан да көптілде аудармасыз оқыту;

– билингвалды білім беру – оқу және оқудан тыс жұмыстардың негізгі бағыттарын екі тілде іске асыру, педагогикалық үрдісте екі тілді оқыту құралы ретінде пайдалану;

– әрбір мектеп бітірген Қазақстан Республикасының азаматы қазақ, орыс, ағылшын тілдерін жетік біліп шығады;

– көптілді меңгерген оқушылар өзгермелі кезеңде еркін әрекеттер жасауға бейім болады;

– көптілді меңгеру еңбек нарығында да жоғары бағаланады;

– алыс және жақын шетелдерде тілдік көмекті керек етпейді.

Яғни, «Тілі бірдің-тілегі бір», «Тіл тағдыры-ел тағдыры» екендігін жадымызда ұстай отырып, ел бірлігінің негізі – тіл бірлігіне қол жеткізу жолында қызмет ету қазақстандықтардың ортақ парызы. Ендеше жас ұрпақтың қазақ тіліне деген сүйіспеншілігін, өзге тілдерді оқып білуге деген қызығулары мен ұмтылыстарын арттыру арқылы олардың Отанға деген махаббаттарын оятып, өз тағдырын ел тағдырымен мәңгілікке байланыстыратын ұрпақ болып қалыптасуына қол жеткізу мақсатына өз үлесімнің бар екендігін мақтан тұтамын!
2-ші бөлім:
	Күні:

Сынып: 6
Қатысушылар саны: 20 оқушы
	Мектеп: Өскемен қаласы әкімдігінің «№ 13 орта мектебі»КММ
Мұғалімнің аты-жөні: Туратпаева Галялий Шынгысовна

	Сабақтың тақырыбы
	Президент Нұрсұлтан Назарбаевтың «Ұлы даланың жеті қыры» атты мақаласы

	Сабақтың мақсаты:
	Оқушылардың  дүниетанымын кеңейту, өткені мен бүгіннің және болашағының іргелі негіздерін түсіндіру. Оқушылардың ой - өрісін, ойлау белсенділігін, сөйлеу шеберлігін, тіл мәдениетін дамыту. Төл тарихын мақтан тұтуға, бүгінгі күнді бағалай білуге, болашаққа оң көзқараспен қарауға баулу.

	Құндылықтарды дарыту
	Төл тарихын білу, өнерді бағалау, атақты адамдардың істерін үлгі тұту.

	Пәнаралық байланыс
	Тарих пен жаратылыстану

	АКТ қолдану дағдылары
	Видеоматериал, слайд

	Сабақ барысы

	Сабақтың жоспарланған кезеңдері
	Сабақтағы жоспарланған іс-әрекет
	Ресурстар

	Сабақтың басы.

5-мин

4-мин

3-мин
	1Қызығушылықтарын ояту

1. Сәлемдесу.

2.«Жүректен жүррекке» атты тренинг өткізу. Оқушылар шеңбер болып тұрады. Бастапқы қатысушы жанындағы көршісіне жүректің моделін беріп, жақсы тілек қазақ, орыс, ағылшын тілінде айтады, солай жалғаса береді: мейірімді бол, be happy, будь счастлив, т.б. 

Мақсаты: жылылық, сенімділік деңгейін, сыйластықты дамыту.

Оқушыларды  топқа бөлу. Мақал – мәтелдердің екінші сыңарын табу.

№

1

Туған жердей жер болмас

Туған елдей ел болмас.
2

Родина краше солнца, 
дороже золота.
3

East or West - 
home is best.
4

Өнер алды -

Қызыл тіл

5

Умей вовремя сказать, 
вовремя смолчать.
6

A different language is 
a different vision of life.
7

Киіміне қарап қарсы алады,


Біліміне қарап шығарып салады.

8

Встречают по одёжке 
- провожают по уму
9

Judge not of men and 
things at first sight
10

Балалы үй базар,

Баласыз үй қу мазар.
11

Дерево держится корнями, 

а человек семьёй.
12

Charity begins 
at home.
1-ші топ: Туған жер

2-ші топ: Отбасы 

3-ші топ:  Ана тілі

4-ші топ: Білім
2. Бейнематериалды көрсету:
· Балалар, қалай ойлайсыздар бүгін біздің тәрбие сабағымыздың тақырыбы не туралы болмақ?

Оқушылар өз ойларын ортаға салады сабақтың мақсатын анықтайды.

Үлестірмелі қағаздар

https://www.youtube.com/redirect

	Сабақтың ортасы:

5-мин

8-мин

4-мин

6-мин
	3. Елбасының «Ұлы даланың жеті қыры» атты мақаласымен  таныстыру.

4. Топпен жұмыс жасау:  «Жигсо»  әдісін пайдалану.

Оқушылар көлемді мәтінді әрқайсысы жеке-жеке топ ішінде оқып шығып топпен талқылайды. Әр топ тақырыпқа байланысты өз ойларын постерге түсіреді, оны сурет және сызбалар арқылы көрсетіп , топ спикері келесі топтарға түсіндіреді, әр топ жұмысты бағалайды.

1-ші топ: Атқа міну, аң стилі

2-ші топ: Ұлы даладағы ежелгі металлургия, Алтын адам 

3-ші топ:  Түркі әлемінің бесігі, Ұлы жібек жолы

4-ші топ: Қазақстан – алма мен қызғалдақтың отаны Ұлы есімдер.
5. Сергіту сәті: «Жалғастыр» ойынын ұйымдастыру.
Я смышленый ученик,
Сам читаю и пишу,
Вот и деда говорит:
«Надо знать свою родню».
               Я о них вам расскажу.
              Папа с мамой всех родней,
              Он - ...(әке, father), она – (шеше, mother).
               Бабушка твоя – (әже, grandmother),
                              Папа папы – твой … (ата, grandfather).
                              Старшая сестра - … (әпке, sister),
                              Будешь слушаться её.
                                           Ну а старший брат - … (аға, brother),
                                           Не боюсь с ним никого.
                                                         Папе будешь ты - … (бала, child),
                                                         А аташке - … (немере),
                  Так промчится целый    

                         век,(ғасыр,century)
                                                                                         И продолжится семья 
(отбасы, family).
  
6.  «Кезбе тілші» әдісін ұйымдастыру.  Оқыған мәтіннің мазмұны бойынша оқушылар бір-біріне сұрақтар қойып, жауап береді.
	Слайд №1,2,3

Үлестірмелі карточкалар

Микрофон

	Сабақтың соңы
2-мин

3-мин
	Мұғалім сөзі:

Елбасының айтуынша, мемлекеттің ішкі бірлігі халықаралық тұрақтылыққа тікелей байланысты. «Өзге елдерді көре отырып өз елін артық санау мүмкін емес. Сол себепті мен үш тұғырлы тіл туралы айтамын. Қазақстан мемлекеттік тілді игеруі керек. Орыс тілі – көрші еліміздің ана тілі және Біріккен Ұлттар Ұйымының алты тілінің бірі. Осы тіл арқылы әлемдік мәдениет пен әдебиетке жеткенімізді мойындауымыз керек. Бұл тілді де ұмытуымызға болмайды. Әр тіл – адамзаттың байлығы».  Қазақстанның болашағы-білімді жастармен,-дейді Елбасымыз. Сондықтан да балалар біздің алдымызда тек қана бір ғана талап, міндет ол білім алу. Білімді болсақ қана біз өз жолымыздан ешқашан адаспаймыз, тура жүріп, түзу өмір сүреміз деп білемін.

Ән: «Елім менің» (сөзі: Н.Назарбаев, әні: Б.Тілеуханов)
	


